
Магчыма прадстаўленне дакументаў для 

дзяржаўнай рэгістрацыі ў рэгіструючы орган у 

электронным выглядзе праз вэб-партал Адзінага 

дзяржаўнага рэгістра юрыдычных асоб і 

індывідуальных прадпрымальнікаўсамастойна 

заяўнікамі, а таксама натарыусамі. 

 
У выпадку прадстаўлення дакументаў у электронным 

выглядзе юрыдычныя і фізічныя асобы вызваляюцца ад выплаты 

дзяржаўнай пошліны за дзяржаўную рэгістрацыю суб'ектаў 

гаспадарання. 

З дапамогай вэб-партала ЕГР у электронным выглядзе 

ажыццяўляюцца наступныя працэдуры: 

узгадненне наймення юрыдычнай асобы; 

дзяржаўная рэгістрацыя юрыдычнай асобы і індывідуальнага 

прадпрымальніка; 

дзяржаўная рэгістрацыя змяненняў і (або) дапаўненняў ва 

ўстаноўчыя дакументы юрыдычнай асобы і пасведчанне аб 

дзяржаўнай рэгістрацыі індывідуальнага прадпрымальніка; 

накіраванне апавяшчэнняў аб змяненні месцазнаходжання 

юрыдычнай асобы, прызначэнні (замене) кіраўніка арганізацыі; 

онлайн запаўненне розных форм заяў і апавяшчэнняў; 

ліквідацыя (спыненне дзейнасці) юрыдычнай асобы і 

індывідуальнага прадпрымальніка; 

атрыманне інфармацыі з Адзінага дзяржаўнага рэгістра 

юрыдычных асоб і індывідуальных прадпрымальнікаў. 

Пры праходжанні дзяржаўнай рэгістрацыі суб'ект 

гаспадарання можа скарыстацца магчымасцю накіравання 

інфармацыі, неабходнай для адкрыцця яму бягучага (разліковага) 

банкаўскага рахунку, у вызначаны гэтым суб'ектам гаспадарання 

банк. 

Для гэтага ў заяве аб дзяржаўнай рэгістрацыі неабходна 

ўказаць банк, у якім суб'ект гаспадарання жадае адкрыць бягучы 

(разліковы) банкаўскі рахунак. Неабходная інфармацыя будзе 

накіравана рэгіструючым органам ва ўказаны ў заяве банк у 

выглядзе электроннага дакумента. 

